
અધિકારી
૩૦૧
 




‘બેટા, તેં તો સંસારમાં રહ્યા છતાં સાધુત્વ સિદ્ધ કરી બતાવ્યું.’ સૂરીજીએ એક જ દૃષ્ટિ ચોગમ ફેરવીને આખા અન્નક્ષેત્રની પ્રવૃત્તિઓનો ખ્યાલ લેતાં કહ્યું.

‘મારા જેવી બાળકીની મશ્કરી કરો છો, દેવ ?’

‘નહિ બેટા, સત્ય કહું છું. અને એ કહેતાં હું ધન્ય બનું છું. મારવાડમાં બેઠે બેઠે પણ આભાશાના ઘર અંગેના સઘળા સમાચારો હું મેળવતો રહ્યો હતો. મેં બાંધેલી લગભગ બધી જ ધારણાઓ સાચી પડી છે. આભાશા ગયા પછી ઘણા કરુણ બનાવો બની ગયા છે... એ છો દરેક પદાર્થ પોતાના ગુણને અનુસરે. અને એ ગુણ પ્રમાણે જ એનાં ફળ પામે. તું તારા ગુણને વફાદાર રહી અને આવું મજાનું, અમને સાધુઓને પણ દુર્લભ એવું ફળ પામી, અને એ બદલ તને ધન્યવાદ આપું છું.’

અન્નક્ષેત્રને સામે ખૂણે લાખિયાર બેઠો બેઠો સદાવ્રત વહેંચતો હતો. માણસોની કતાર લાગી હતી. એ સહુ માણસો એક પછી એક, વિમલસૂરી પાસે થઈને પસાર થતા હતા. વિમલસૂરીની વિચક્ષણ દૃષ્ટિ, એ દરેક વ્યક્તિને અવલોકી રહી હતી, ઓળખવા મથી રહી હતી. 

‘ગુરુદેવ, મેં તો મારી ફરજ બજાવી છે...’ સુલેખાએ કહ્યું.

‘તારી પાસેથી મેં એ જ આશા રાખી હતી.’ સૂરીજી બોલ્યા : ‘તારા સસરાજીને તો મેં વર્ષો પહેલા કહી રાખ્યું હતું કે અઢળક મિલકત ઉપર સાચી માલિકી જનપદની છે, લોકબ્રહ્મની છે. જુઓ, આ જનપદ અહીં એકઠું થયું છે. અને એમ ન સમજજો કે તમે એમને ભિક્ષા આપો છો; તેમના હકની વસ્તુ તેઓ લઈ રહ્યા છે : રોટી એ રોટી પૂરી પાડવાનું તો તમારા ઉપર સામાજિક ઋણ છે.’

‘એ ઋણફેડનની શક્તિ માટે આપના આશીર્વાદની જરૂર છે.’ સુલેખાએ કહ્યું.










[image: ]

[image: ]

"https://gu.wikisource.org/w/index.php?title=પૃષ્ઠ:Vyajno_Varas.pdf/૩૧૫&oldid=116108" થી મેળવેલ


					શ્રેણી: 	પ્રમાણિત




				

			
			
		

		
			

		 આ પાનામાં છેલ્લો ફેરફાર ૧ ફેબ્રુઆરી ૨૦૨૦ના રોજ ૧૫:૧૬ વાગ્યે થયો.
	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.

